
Navnîşan

Quncika Têgînan

HPG: Di şerê 7 mehan de 2544 dagirker
 hatin cezakirin

KONGRA-GEL: Komkujiya 
Stenbolê plana faşîzma 

AKP-MHP’ê ye

PYD: Dewleta Tirk 
dixwaze zemîna êrişên nû yên 
ser herêmên me amade bike

KOMKUJIYA STENBOLÊ KONSEPTEKE ŞERÊ 
TAYBET A HIKUMETA AKP-MHP’Ê YE

Teqîna li Stenbolê planeke şerê taybet e ku hikumeta AKP-MHP’ê bi rêya 
vê yekê dixwaze rewşa xwe ya xitimandî ji holê rake, rojeva raya giştî ya 
li ser çekên kîmyewî biguherîne, Rojava bike hedef û hincetê ji êrîşên nû 
re amade bike.

Dîwana Hevserokatiyê ya KONGRA-GEL 
diyar kir ku hikumeta AKP-MHP’ê 
desthilatdariya xwe li ser şer û xwînê dewam dike 
û got, êrîşa li Stenbolê ya 13’ê Mijdarê planeke tarî 
ya faşîzma AKP û MHP’ê ye. R-3

PYD’ê diyar kir ku tişta ku çapemeniya 
dewleta Tirk belav dike, lîstikeke ku ji aliyê MÎT’ê 
Tirk ve hatiye çêkirin, armanca wê jî xirabkirina 
wêneya Hêzên Sûriya Demokratîk e R-3

HPG’ê diyar kir ku di şerê 7 mehan de 2544 dagirker hatin 
cezakirin û got, dagirkeran 2837 caran bi bombeyên qedexekirî û 
çekên kîmyewî êrîşî qadên Gerîla  kirine. R-3

Cemîl Bayik:  PKK 
her dem pêş ketiye, 
serketin çêkiriye û 

gelek nirx ava kiriye

KJAR: ´Azadî êdî 
ji qefesê derket!´

Kargeha 
dermanan li 

tebqayê pêdiviya 
herêmên bakur 

û rojhilatê Sûriyê 
pêk tîne

Hevserokê Konseya Rêveber a 
KCK’ê Cemîl Bayik diyar kir 
ku PKK ji roja ku hatî damez-
randin heta îro, timî pêş ketiye, 
serketin çêkiriye û gelek nirx 
ava kiriye û got, mirovatî di 
têkoşîna xwe ya demokrasî û 
azadiyê de Rêber Apo, PKK û 
gelê Kurd ji bo xwe esas digi-
rin. R-4

KJAR: Wekî ku şehîd Nesrîn 
Qadîrî jî got, ´Azadî êdî ji 
qefesê derket!´ Jîna hemû, êdî 
meşeleyên azadiyê ne. Pewîst e 
em bi hêza xwe hemûyî xwedî 
li van derkevin. R-2

Ji bo bidestxistina dermanên 
kêmpeyda û pêkanîna pêdiviyên 
welatiyên li herêmên Bakur û 
Rojhilatê Sûriyê ji dermanan, 
herwiha kêmkirina bihayê 
dermanan, vê dawiyê li Tebqayê 
kargeheke çêkirina dermana hat 
vekirin.   R-6

Komeleya Wêjekarên Kurd û Pena 
Kurd, têkildarî roja nivîskarên di 
girtîgehê de bernameyek li dar xist. Di 
bernemayê de bi moderatoriya Salîha 
Ayata, nivîskar Firat Can û Feysel 
Ozdemîr li ser mijara “wêje û zindan” 
axivîn. Bername, bi tevlibûna nivîskar 
û wêjehezên Amedê pêk hat. 
Destpêkê, Hevseroka Komeleyê Sûltan 
Yaray û Hevserokê Pena Kurd Omer 
Fîdan bixêrhatina mêvanan kirin û bal 
birin ser piştevaniya nivîskarên girtî: 
“Pêwîst e em pirtûkên nivîskarên di 
hepsan de li her derê bidin nasîn û 
belav bikin.”
Piştre moderator Salîha Ayata got; 
“Zindan, ne tenê ji bo gelê Kurd, ji bo 
wêjeya cîhanê jî her tim bûye warekî 
afirîneriyê. Dema mijar bibe berxwedana 
gelê Kurd jî zêdetir mijara zindanê rojevê 
dagir dike. Ji ber ku di van 40 salên 
dawî de ji ber ku wan tenê nivîsandiye 

hatine girtin. Ji ber vê yekê jî zindanên 
li Kurdistan û Tirkiyeyê bûne warekî 
afirîneriyê.”

Nivîskarên serdestan zû tên 
jibîrkirin 

Panelîst nivîskar Feysel Ozdemîr jî 
got, 2 cureyên nivîskaran hene; yek 
jê nivîskarên serdestan û yê din jî 

nivîskarên bindestan in. Ozdemîr wiha 
dewam kir: “Nivîskarên serdestan 
hertim ji desthilatdaran re xebitîne û 
nivîskarên bindestan jî her tim ji bo gel 
nivîsandine. Ji ber vê yekê jî nivîskarên 
bindestan ji aliyê serdestan ve neyar 
hatine nîşandayîn. Lê di dawiyê de navê 
nivîskarên serdestan tine ye, yên bi gel 
re ne jî hertim dijîn û tên naskirin. Tenê 
Tevgera Azadiya Gelê Kurd ev perga-
la zîndanan ya serdestan hilweşand. 
Bi pêşengtiya Mazlûm Dogan zindan 
êdî weke warekî berxwedanê hatin 
pênaskekirin.”

Hewceye tu nivîsên xwe biparêzî 

Nivîskar Firat Can ê ku bi xwe jî demeke 
dirêj di zindanan de girtî ma, bal bire 
ser bikaranîna çekên kîmyewî û ev yek 
şermezar kir. Can got, wek nivîskar û 
rewşenbîrên Kurd pêwist e li dijî van 

sûcên mirovahiyê bisekinin. Can got, 
“Di hepsan de derfetên nivîsandinê tine 
ne, yanî kêm e. Lê afirîneriye mezin jî li 
wir heye. Bi destûra rêveberiya hepsê 
nivîs tên nivîsandin. Hewce ye tu paras-
tina nivîsa xwe bikî. Zexteke psîkolojîk 
li ser te heye. Carna di zindanan de 
mirov tiştekî dinivisîne lê ji ber ku te ji 
bîr kiriye, tu nikarî pênaseya wê bikî.”-
Ozgurpolitika

Rêveberiya Giştî ya Daristanan a Weza-
reta Çandiniyê ya Herêma Kurdistanê 
ragihand ku li seranserê Herêma 
Kurdistanê bi armanca zindîkirin 
û mezinkirina xwezayê pêngavek 
neteweyî ya çandina 1 milyon şitlên 
daran dê were destpêkirin.
Rêveberê Giştî yê Daristanan a Weza-
reta Çandiniyê ya Herêma Kurdistanê 
Rizgar Heme Xidir yê bi kefalet ragi-
hand ku bi armanca zindîkirin û mezin-
kirina xwezayê pêngavek neteweyî ya 
çandina 1 milyon daran, bi hevkariya 
Wezareta Perwerdê, Desteya Jîngeh 
û Rêveberiya Daristanê li seranserê 
Herêma Kurdistanê dê were destpêkirin.
Rizgar Heme Xidir di derbarê dema 
destpêkirina çandina daran û armanca 
çandina daran de wiha got: “Arman-
ca destpêkirina vê pêngavê ewe ku 
rû bi rû mayîna bi bandora hişkesalî û 
guhertinên avhewayê yên li herêmê re 
ye. Pêngava çandina 1 milyon daran wê 
di 15’ê Mijdarê de were destpêkirin.”
Her wiha Rizgar Heme Xidir bang li 

hemû sazî û dezgeh, rêxistin, welatiyan, 
desteyên jîngehê û wezaretên şaredari-
yan kir ku tevlî vê pêngavê bibin û wiha 
axivî: “Ji bo vê armanca pêngavê jî wê 
îsal ji bo pêngavê darên bê pere werin 
dayîn. Destpêkirina vê pêngavê wê bibe 
sedema kêmbûna bandoriya metirsiyên 
weke hişkesalî û çolbûnê yên li ser xwe-
zaya herêmê. Niha li herêma Kurdistanê 
rêjeya xwezayê ji sedan 13’ye, lê li gorî 
rêjeya standart divê ev rêjeyê ji sedan 
20 kêmtir nebe. Di heman demê de 
bi her awayî birîna daran jî qedexe ye 
û her kesê ku daran bibire divê were 
cezakirin û di beramber de herêmekê 
şîn bike.”- ROJNEWS

Filma ‘Nameyên ji Şengalê’ ku 
ji aliyê produksiyona Nûjiyan 
ve hatiye çêkirin, li bajarê Qa-
mişlo hate pêşandan.

Ji aliyê Produksiyona Nûjyan 
ve filîma bi navê ‘Nameyek ji 
Şengalê’ ku ji aliyê derhêner 
Dersîm Zêrevan ve hatiye çêkirin, 
îro li navenda Çand û Hunera 
Mihemed Şêxo ya bajarê Qa-
mişlo- Bakur û Rojhilatê Sûriyê 
hate pêşandan. Filma ‘Nameyên 
ji Şengalê’ qala berxwedan, qir-
kirin û rizgariya Şengalê tê kirin.
Çeteyên DAIŞ’ê di 3’yê Tebaxa 
2014’an de êrîşî Şengalê kir û 
di encamê de bi sedan Kurdên 
Êzîdî hatin qetilkirin û gelek jinên 
Êzîdî ji aliyê çeteyan ve hatin re-
vandin û heta niha jî pir ji wan 
jinan çarenûsa wan nediyar e. 
Hêzên PDK’ê bi salan li Şengalê 
di bin navê ewlehiya gelê Şengalê 
de berpirsiyar bûn ku di êrîşa 
çeteyên DAIŞ’ê de hemû baz dan 
û gelê Şengalê bi tenê hiştin. 
Piştî derbasbûna hêzên YJA-
STAR/HPG, YPJ/YPG’ê, Şengal 
di 13’ê Mijdara 2015’an de ji çe-
teyan rizgar bû û gel vegeriya 
warê xwe û Rêveberiya Xweser 
a Demokratîk avakirin.

Amadekariya filîmê ji 2018’an 
ve destpêkiriye û îro di dîroka 
rizgarkirina Şengalê di 13’ê 
Mijdarê de tê pêşandan. Der 
barê weşandin û tevlîbûna gel 
de Derhênera Filîma ‘Nameyên ji 
Şengalê’ Dersîm Zêrevan nêrîna 
xwe parve kir.
Dersîm Zêrevan desnîşan kir ku 
ew îro li Rojavayê Kurdistanê, li 
bajarê Qamişlo filma xwe pêşkêş 
dikin û da zanîn ku ew vê filîmê li 
gelê Şengalê pîroz dikin. Dersîn 
Zêrevan wiha domand: “Ez keda 
gelê Şengal û mirovên ku ji bo ev 
filîm bê kişandin ked dane, pîroz 
dikim. Em îro gelek bi kelecan in 
ku em û gelê xwe bi saya vê filîmê 
hatin li gel hev. Filma me rastiya 
ku gelê me rastî êrîşên çeteyên 
DAIŞ’ê hatine û 12 siwariyên ku 
ji Edûlê û Derwîşan pêk dihat 
berê xwe dana Şengalê û gel ji 
qirkirinê parastine nîşan dide. 
Em bi hêvîne laîqê keda wan be.”

‘Vê filîmî diyariya 
qehremanên ku Şengal riz-

gar kirine dikin’

Dersîm Zêrevan herî dawî filîma 
Nameyên ji Şengalê diyarî 
qehremanên ku Şengal rizgar-

kirine kir û wiha bi dawî kir: “Îro li 
çiyayên Kurdistanê bi kîmyasalan 
êrîşî Gerîlayên azadiyê tên ki-
rin, ez vê yekê bi tundî şermezar 
dikim. Gerîlaya ku li her aliyên 
Kurdistanê bûne xwedî ked û 
têkoşîn, şer kir ji bo azadiya gel. 
Gerîla çavkaniya me ya îlhamê 
ne ku di hemû xebatên me yên 
hunerî dihonînin. Ez bejina xwe li 
hember şehîdan ditewînim û vê 
filîmî diyarî qehremanên ku hatin 
Şengalê li ber xwe dan û Şengal 
rizgar kirin dikim. Îro salvgera riz-
garkirina Şengal, di heman demê 
de sînemayê Amûdê ye ku em 
vê filîmê pêşkêş dikin. Dîroka me 
çiqas bi êş be jî, berhemên wiha 
dîroka me eşkere û ronî dike. 
Em ê her pê doza gelê xwe bin 
û xebatê wan bighênin tevahî 
cîhanê.”-JINHA

‘Nameyên ji Şengalê’ li Qamişlo bûPanela ‘Wêje û Zindan’ li Amedê

Li seranserê Herêma Kurdistanê 
pêngava dar çandinê tê destpê kirin 

Bendav Ji bo komkirina avê, avdan û kehrebeyê benda li ser çemê avê tê 

çêkirin. Sed 
Dirav  Pere 
Girav Erdê hawîrdorê wî bi avê hatî pêçan. Cezîre. 
Eger 1. Ku: Ku tu neyî ez jî naçim. 2. Sedem: Dewletê egera bihakirina 

benzînê diyar kir. Divê em şehîdan bikin egera xurtkirina têkoşînê. 
Jineolojî  Zanista jinê 
Peyman  Lihevkirin 
Pênase Danasîn, te´rîf. 
Piyale Qedeh, berdaq, istekan, îskan. 
Sinc Exlaq. 
Xwerek Tiştên hişk yên dibin xwarin, zad. Birinc, nok, nîsk û hwd. 

Navenda Nûçeyan

Rojbîn Zagros/Qamişlo

Jinên herêma Cizîrê: Bikaranîna çekên kîmyewî hêza 
gerîlayên azadiyê naşkîne 

KJAR: ´Azadî êdî ji qefesê derket!´

Jinên herêma Cizîrê dan zanîn ku bikaranîna çekên kîmyayî ji aliyê Tirkiyê ve, nîşana têkçûna wê di şerê li dijî hêzên Gerîla de ye û 
gotin, divê gelên herêmê bi hevre piştevaniya hêzên xwe bikin û sûcên dagirkeriya Tirkiyê eşkere bikin.

Dewleta Tirk ya dagirker çekên 
qedexe û kîmyewî li dijî gerîlayên 
li herêmên parasatina medyayê 
bi kar tîne. Tevî weşandina dîmen 
û belgeyên van sûcên li dijî 
mirovahiyê, saziyên mafên mirovan 
û Neteweyên Yekbûyî bêdeng in.
Neteweyên Yekbûyî bikaranîna 
çekên kîmyewî di şeran de qede-
xe kir û ev biryar di sala 1925an 
de di Peymana Cinêfê de derket. 
Li gorî vê peymanê, bikaranîn, 
pêşxistin, çêkirin, hilberandin û 
hilanîna çekên kîmyewî qedexe 
yê. Lê dewleta tirkî ya dagîrker 
tevî ku ev Peyman îmze kiriye, 
hê jî gazên kîmyewî û çekên ku bi 
salan qedexe ne, di şerê li dijî gelê 

Kurd û gerîlayan de bi kar tîne.
Derbarê bikaranîna Tirkiyê ji çekên 
kîmawî re û hedefgirtina qadên 
gerîlayên azadiyê, jinên herêma 
Cizîrê ji me re axivîn diyar kirin ku 
bikaranîna tirkiyê ji çekên kîmyewî 

re pîvanên exlaqî û mirovî binpê 
dike.
`Bikaranîna Tirkiyê ji çekên kîmyewî 
hêza gelîlayên azadiyê naşkîne`
Jina bi navê Fadiya Silêman li ser 
hêz û vîna gerîlayan ya li hemberî 
êrîşên dagirkeriyê wiha got: “Da-
girkeriya Tirk bi her awayî hewl 
da li hemberî îradeya gerîla rû 
bi rû bimîne, lê tevî bikaranîna 
çekên kîmyewî jî bê encam 
man. Bikaranîna van çekan hêza 
şervanên me ji tevayiya cîhanê 
re isbat kir û ku bi awayekî eşke-
re bûne hêzeke dijwar li pêşberî 
dagîrkeriya Tirk. Ji ber ku tirkiyê 
nikarîbû rûbirû şerê gerîla bike, serî 
li çekên kîmyewî da. Lê bikaranîna 

Tirkiyê ji çekên kîmyewî hêza 
gelîlayên azadiyê naşkîne.”

`Gerîla li hemberî her cûreyê 
çek û dagîrkeriyê li ber xwe 

daye`

Fadiya diyar kir ku tevî van êrîşan 
jî hêzên gerîla li ber xwe didin û 
axaftina xwe wiha domand: “Dew-
leta Tirk di êrîşên xwe yên li dijî 
herêmên parastina rewa, xwe 
dispêre teknolojiya nû û çekên 
kîmyewî yên qedexekirî. Tevî her 
cure çek û madeyên kîmyewî 
yên qedexe ku li dijî gerîla bi kar 
aniye, li hemberî berxwedana 
gerîlayan bê çare maye. Lewra 
gerîla li hemberî her cûreyê çek 
û dagîrkeriyê li ber xwe daye û 
serkeftinê bi dest xistiye.”
 
`Tirkiyê polîtîkaya tinekirina 
gelên azadîxwaz dimeşîne`

Fadiya Silêman di dawiya axaftina 
xwe de daeqez kir ku dagirkeri-
ya Tirk dijminê gelên azadîxwaz 
e û wiha pê da çû: “Dewleta 
Tirk polîtîkaya tinekirina gelên 
azadîxwaz û her kesê ku bi wan 
re doza azadiyê dike, dimeşîne. 
Tirkiye ne tenê li dijî gelê Kurd e, 
li dijî tevayiya gelê herêmê ye, ji 
ber ku Tirkiye li ser girên wêranî, 
şer û kuştina mirovahiyê hatiye 
avakirin û îro jî dixwaze xwe li ser 
giyanê şehîdên me û gelê me ji 
nû ve xwe ava bike.”

Welatiya bi navê Behiya Ehmed 
Hesen jî êrişên dagirkeriya Tirk 
yên li ser çiyayên Kurdistanê û 
herêmên bakur û rojhilatê Sûriyê 
şermezar kir û got, Şervanên PKK’ê 
ne tenê xeta parastina gelê Kurd 
in, xeta parastina tevayiya gelên 
li rojhilata Navîn in.
 

`Tirkiyê li ber çavê cîhanê 
binpêkirina peymanan 

didomîne`

Behiya anî ziman ku bikaranîna 
çekên kîmyewî ji aliyê dagirke-
riya Tirk ve li dijî şervanên Kurd 
sûcê şer e û binpêkirina pîvanên 
mirovahiyê ye û wiha dirêjî da 
axaftina xwe: “Bikaranîna çekên 
kîmyewî sûcê şer û sûcê li dijî 
mirovahiyê ye. Yasa û qanûn 
hene rê li ber bikaranîn, hilanîn 
û veguhestina van çekan digire. 
Mixabin Tirkiyê li ber çavê cîhanê 
binpêkirina peymanan didomîne 
û bêdengiya wan dihêle ku tirkiyê 
peymanan bi rehetî binpê bike 
û madeyên qedexe bi kar bîne.”
Behiya di dawiya axaftina xwe de 
got, şervanên gerîla ji malên xwe 
derketin û bi çekên û tevî derfetên 
herî kêm û alavên kêm şerê dewlet 
û hêzên mezin kirin û bi ser ketin. 

Herwiha bi îradeya xwe nahêlin 
dagîrkeriya Tirk gavekê biavêje û 
planên wê têk dibin.

`Bêedaletî namîne, serkeftin 
sernavê heqîqetê ye`

welatiya bi navê Foza Omer jî di-
yar kir ku gerîla li dijî polîtîkayên 
qirkirinê yên Erdogan parastina 
mirovahiyê dikin û gelên bakur 
û rojhilatê Sûriyê diparêzin û ev 
yek li axaftina xwe zêde kir: “Wek 
gelê Rojava heta dawiyê emê 
piştgiriya zarokên xwe bikin û em 
ê hertim xwediyê serkeftinê bin. 
Ji ber ku bêedaletî namîne, ser-
keftin sernavê heqîqetê ye û wê 
serkeftin jî bi berxwedana gelan 
û berxwedana Gerîla be.”

`Emê berxwedanê mezin 
bikin`

Foze Omer di dawiya axaftina 
xwe de bal kişand ser pêwîstiya 
yekitiya gelan û wiha got: “Ji bo 
bidestxistina maf û azadiya xwe 
ya rewa em ê bibin yek û li kêleka 
gerîlayên xwe bin. Herwiha emê 
berxwedanê mezin bikin.”

KJAR: Wekî ku şehîd Nesrîn 
Qadîrî jî got, ´Azadî êdî ji 
qefesê derket!´ Jîna hemû, êdî 
meşeleyên azadiyê ne. Pewîst 
e em bi hêza xwe hemûyî xwedî 
li van derkevin.

Koordînasyona KJAR`ê têkildarî 
xwepêşandana piştî qetilkirina Jîna 
Amînî ya bi dirûşma ‘Jin jiyan azadî’ 
dest pê kir, daxuyaniyek da. Wê 
ev raperîn weke şoreşa jinê bi nav 
kir û proje pêşniyaza xwe ya ji 10 
xisûsan eşkere kir.
Komelgeha Jinên Azad a Rojhilatê 
Kurdistanê (KJAR) bi daxuyaniyekê 
proje pêşniyazên xwe yên derbarê 
şoreşa Rojhilatê Kurdistan û Îranê 
ya piştî qetilkirina Jîna Amînî bi 
destê ‘polêsên exlaqî’, eşkere kir.
KJAR’ê di daxuyaniya xwe de got, 
“Em 25’ê Mijaderê pêşwazî dikin. 

Roja li dijî tund û tujiya beramberî 
jinê, tekoşînê. Vê rojê, em bi fel-
sefeya ‘Jin jiyan azadî’ pêşwazî 
dikin. Jinên cîhanê li derdora vê 
dirûşmê bûne perjîn û nêzî hev 
bûne. Ev bûyer, kela canê me 
bilind dikin û hêviyê ava dikin. 
Bi taybetî berxwedan û tekoşîna 
ku li Rojhilatê Kurdisatan û Îranê 
bi pêş dikeve, sirra berxwedana 
jin û civakê ye, sembola jiyan û 
nasmaya azadiyê ye.”

`Bi şoreşa jinê, jiyana azad 
ava bikin`

KJAR´ê got, li Rojhilatê Kurdis-
tan, bi pêşengiya jinan pêvajoyeke 
serhildanên jinan heye û wiha de-
wam kir: “Em di pêvajoyeke dîrokî 
re derbas dibin. Di sedsala 21’ê de, 
em ê bi şoreşa jinê, jiyana azad ava 

bikin. Jinên Rojhilatê Kurdistanê û 
Îranê, êdî ji bo Îraneke demokratîk, 
Îraneke nû wê çawa be, pêwîst e 
vê carê hêzên hegomonîk biryarê 
nedin, jin û civak biryarê bidin. 
Ya ku cîhan bi qêrîna ‘Jin-Jiyan-
Azadî’ ber bi guhertinan û azadiyê 
ve dibe, em in. Em dibêjin ku, jin 
hêza şoreşê, ya vê sedsalê ne.”

`Îran wê bi hêza jinan bê 
azadkirin`

KJAR´ê li ser îradebûna jinan jî got, 
heta roja me ya îro li Rojhilatê Kur-

distan û Îranê, ji ber mecbûriyeta 
hîcabê, jin di hêla civakî û derûnî 
de hatiye tepisandin û bi qanûnên 
şerîetê hatine qetilkirin. Em dibêjin, 
derheqê jinan de, pêwîst e bi tenê 
jin xwedî biryar bin. Ev mafê herî 
bingehîn ê mirovî ye. Di vê pêvajoya 
serhildanan de, bi hezaran mirovên 
me ji milê hêzên teybet yên Îranê 
ve hatin girtin. Zêdetirî dehezar 
mirovî niha girtî ne. Îran wê bi 
hêza jinan bê azadkirin.”

`Her jin divê komîneke de cîh 
bigre`

KJAR´ê wiha îşaret bi heyatîbûna 
xwebirêxistina şoreşgerî kir: “Ji 
bo pergala xwe ya demokratîk 
pêk bîne, her jina ku di nav van 
serhildanan de cih digire, şagirtên 
zankoyan û dibistanên ku ji vê 

pêvajoyê re pêşengî dikin. Jinên 
Kurd, Belûc, Fars, Ereb, Mazenî, 
Ermenî, pêwîst e herî kêm di nav 
komîteyekê yan jî komînekê de 
cihê xwe bigire.

`20`ê Mijdarê wê jin li qadan 
bin`

Di roja Jîna ya cîhanî de, ban-
gewaziya me ji bo jinên cîhanê 
ye: Di 20’ê Mijdarê de, di şexsê 
Jîna Amînî de, jinên ku li Rojhilatê 
Kurdistanê û li Îranê hatin qetilkirin, 
ji bo van şehîdan di qadan de em 
dengê xwe bighînin hev. Ji bo jinên 
Rojhilatê Kurdistanê û Îranê, wê 
rojê em derkevin qadan. Em nêzî 
azadiyê ne, ber bi wê ve dimeşin. 
Ji ber vê yekê jî, em dibêjin em 
hêza xwe bighînin hev.”

Tevgera Çanda Demokratîk a 
Kurdan li Ewrûpayê (TEV-ÇAND) 
ji ber keda wî ya salan û xebatên 
wî, “Xelata Pênûsa Zêrîn a Kedê” 
da helbestkar Feqîr Ehmed. Di 
merasîma xelatê de navdarên 
hunerê Kurdî jî amade bûn.

Merasîm li komeleya Mala Kurdan a 
li Kolnê yekşemê êvarê bi rê ve çû. 
Di merasîmê de piştî rêzgirtina ji 
bo şehîdan, sînevîzyoneke portreyî 
ya 10 deqîqeyî yê Feqîr Ehmed hat 
nîşandan. Rojnamevan û nivîskar 
Kakşar Oremar ev portre amade 
kiribû.
Di merasîmê de Serokê Înstîtuya 
Kurdî ya Elmanyayê Fevzî Ozmen, 
Serokê Înstîtuya Kurdî ya Brukselê 
Derwêş Ferho, ji Saziya Malbatên 
Şehîdan Şengê Kahraman, nivîskar 
Medenî Ferho, Helîm Yûsiv, Fêrgîn 

Melîk Aykoç, Hamed Barackilic, 
Kakşar Oremar; Hozan Şemdîn, 
Sosin, Xelîl Xemgîn, Comerd, Be-
ser Şahin, Cewad Merwanî, Canê, 
Kawa, Peyman Arjîn, Memo Gul û 
Merdan Zirav amade bûn.

Feqîr Ehmed vexwendin 
Kobanê

Di merasîmê de nivîskar Helîm 
Yûsiv axivî, Jîna Amînî bi bîr anî 
û paşê got, “Li Kobanê, Weşan-
xaneya Ava sala 2023’yan fuara 
kitêban li dar dixe. Wê nivîskar 
Feqîr Ehmed vexwend. Wê da 
zanîn ku ew ê tevahiya kitêbên 
Feqîr Ehmed ên weşandî û 5 
kitêbên neweşandî jî biweşîne.” 
Ji Belçîkayê nivîskar Medenî Fer-
ho jî di merasîmê de peyivî û got, 
“Di salên 1980’yî de li Ewrûpayê 

komeleyên Kurdan nebûn. Feqîr 
Ehmed û hevjîna wî Xecê, mala 
xwe veguherandin Mala Kurdan. 
Nivîskar, şoreşger, welatparêz li 
mala wan diciviyan.” 
Medenî Ferho li ser helbest û 
çîrokên Feqîr Ehmed jî got, “Hin 
nivîskar peyv, gotinên pêşiyan û 
biwêjên xas ên herêmên xwe di 
berhemên xwe de bi kar tînin. Ew 
her wiha çîrokên ji devera xwe 
dihûnin û dinivîsin. Ev yek zimanê 
neteweyî xurt û zengîn dike. Feqîr 
Ehmed yek ji van helbestkar û 
nivîskaran e.”

Aram Tîgran hez ji helbestên 
wî dikir

Hunermend Xelîl Xemgîn xelata 
Pênûsa Zêrîn a Kedê da Feqîr Eh-
med. Xelîl Xemgîn di merasîmê 

de got, “Mamoste Aramê Dîkran 
gava ku gotin ji besteyên xwe re 
dineqandin, welê her gotin ne-
dineqand. Pîvanên kiteyan, me-
lodiya helbestê û beriya wan jî 
yekparebûna maneyê ji bo wî 
gelekî giring bûn. Wî carinan 
di helbestan de hin guhertinên 
hûrik dikirin. Lê wî gelekî hez ji 

helbestên Feqîr Ehmedî dikir. Bi 
ya wî, ev helbest, helbestên welê 
bûn ku bi dinyaya Kurd bi awayekî 
sade îfade dikirin. Ji ber wê, wî ji 
bo gelek helbestên Feqîr Ehmed 
ên weke Çûm Siya Darê, Rêya 
Kobaniyê, Ey Welato muzîk çêkir 
û ew gotin.”
-Ozgurpolitika

Şahê Dengbêjan: Evdalê Zeynikê

Pênûsa Zêrîn dan Feqîr Ehmed

Evdalê Zeynikê weke şaîrê efsanewî û şahê dengbêjiya Kurdî tê naskirin. Xwedî hunerek taybet a digêdayî 
xwe bû û bi hezaran kilamên wî hene. Ji gelek dengbêjan re bûye îlham û jê bandor bûne.

Di destpêka 1800’î de li gundê 
Cemalwêrdî ya girêdayi Dutax ku 
niha girêdayî Agiriyê ye ji dayik 
bûye û di sala 1913’yî de li gundê 
Qanciyan a Qereyaziyê koça dawî 
kiriye. Evdal temenekê pir dirêj 
jiyaye. Tê gotin ku Evdal 110 
salî zêdetir jiyaye û li seranser 
Kurdistanê geriyaye. Gora wî li 
gundê Qanciya li ser Qereyaziya 
Erziromê ye.
Evdal hîn zarok bû bavê wî dimire. 
Diya wî, Zeynê, jineke pir jêhatî 
bûye û Evdal  mezin kiriye. Ji ber 
ku dayika wî ew mezin kiriye, weke 
Evdalê Zeynikê tê naskirin.
Evdalê Zeynikê, di hinek kilam û 
stranên xwe da, xwe wek dengbêjê 
Surmelî Memed Paşa bi nav bike 
jî, lê di hemû kilam û stranên xwe 
da xwe wek Sîwarê Kuvî û Bavê 
Temo bi nav dike û bi wan mohra 
xwe li binê kilamên xwe dixe.
Nêzî heştê saliya xwe korbûn tê 
serê Evdal. Lê paşê tê zanîn ku 
ava reş hatiye ser çavên wî. Di vê 
demê de bi qulingeke baskşikestî 
re dema xwe diborîne. Kalbûn û 

korbûna xwe gilî dike û ji kurê xwe 
Temo re dibêje kû bila destê wî 
bigire û bigerîne. Pêşiya vî rew-
şa malkambax ew dengbêjiya 
Surmelî Mehmed Paşa dike. Bi 
mirina Zor Surmelî Mehmed Paşa 
derd û perişanî li ser serî wî kom 
dibin. Jixwe korbûn jî di wê demê 
de rastî wî tê. Di dawiya emrê wi 
de çavên wî ji nû ve vedibin. Ji 
vir şûn de pir najî û jiyana xwe ji 
dest dide. Li ber sikratê gazî kur û 
neviyên xwe dike, kilamên herî jê 
hez dike dibêje bi wan dide gotin 
û bi wan dide jiberkirin. Wesiyet 
dike ku bi taybetî kilamên wi yên 
”Xweş Dêrsim e” û ”Xozan” bira 
neyên jibîrkirirn.

Li ser korbûn û hejariya xwe di 
kilameke xwe da bang li Temo 
dike û dibêje:
“Evdal digo Temo lawo bavê te 
kor e, de wî wî Evdal kor e
Ez dengbêjê Surmelî Memed Paşa 
bûm, kes nabê kerem bike were 
jor e
Tu rabe bi destê min bigre, min 

bavêje ser Ocaxa Şêx Bekirê Sor e
Ew xatekî mezin e, bila gilî gazinê 
min bibe bigihîne Dîwana Rebê 
jor e
Ax dilêm yar yar, dilêm yar yar, 
dilêm yar yar, dilêm yar yar…”

Evdalê Zeynikê di dengbêjiya Kurd 
de cihekî pir mezin û taybet digire. 
Wek şahê Dengbêjan tê naskirin. 
Herwiha di nava Kurdan de weke 
dengbêjê destpêkê tê naskirin.
Evdal demeke dûr û dirêj, di 
Dîwana Surmelî Memed Paşa de 
dengbêjiyê dike. Di dema koçber-
kirina Avşarên Kozanê bi Surmelî 
Memed Paşa re tevdigere.
Taybetmendiyeke wî ya ku wî ji 
dengbêjên dinê cude dike ewe 
ku wî kilamên xwe hemû ji ber 
xwe derdixist tu carî kilamên tu 
kesî nedigot.
Evdal dema ku dibe çil salî, êdî 
dengbêjek bi nav û deng û naskirî 
ye. Di wan sala da dengbêjeke 
Surmelî Memed Paşa hebûye û 
navê wê jî Gulê bûye. Gulê qîza 
keşîşê Filla û di warê dengbêjiyê da 
jî xwedî huner û zîrek bûye. Gulê 
ewqas ji dengbêjîya xwe bawer 
bûye, ku ehd kiriye û wiha gotiye; 
“Kê ku di warê dengbêjiyê da ji 
min zêde be û di lecê da ji min 
bibe, ez dê bi wî re bizewiçim…”
Rojekê Evdal têdigihîje ku Surmelî 
Memed Paşa û Gulê li Xamûrê 
beşdarî dawetekê dibin. Evdal jî ji 
Cemalverdiyê derdikeve, berê xwe 
dide Xamûrê û tere li kuncikeke 
dîwana ku Surmelî Memed Paşa 

bi giregirên herêmê re rûnîştiye, 
cîhê xwe digre. Di dîwanê da Gulê 
distirê û çavê xwe li ser civatê 
digerîne. Dema ku çavê wê bi 
Evdal dikeve, Gulê di stranê da 
merhabatîyê li Evdal dike û dibêje:

“Lo mêvano tu bi xêr hatî, ji ku tê 
yî, ku da diçî
Ji bo çi xizmetê hatî, tu bi xêr û 
silamet biçî…”

Gulê hê gotinê xwe neqedenadî 
ye, Evdal firsenda ku ketiye dest 
wî naxwaze birevîne, dest davêje 
guhê xwe û bersiva Gulê dide û 
dibêje:

“Ez şahê dengbêjan Evdalê 
Zeynikê me
Li Serhedê qesasê serê şair û 
dengbêjê xelkê me
Ez ku biqêrim, dengê min ji vir 
here erdê Ecem e
Ez ji rêya dûr hatime, Gulê ez îro 
mêvanê te me…“

Bi vê destpêkê Evdal û Gulê di-
kevin pêsîra hev û dueta wan sê 
roj û sê şevan berdewam dike.

Di dawiya sê roj û sê şevan da 
Gulê dibêje:
“Evdal tu were destê min bigre, 
emê herin mala me ye
Ezê ji te ra daynim orxan û doşegên 
qedîfe ye
Ezê ji te ra çêkim birincê Qerecdaxê 
bi sûzme ye
Ezê ji te ra çêkim cotek gorê 

Kurmanciîyê dîzleme ye
Tu ku vegeriyayî, ji te pirs kirin 
gotin îkrama Gulê çî ye
Bêje îkrama Gulê ji serê heftê û 
heft bavê min zêde ye…”
Li beranberî van gotinên Gulê, 
Evdal jî wiha dibêje:
“Wey can Gulê wey can Gulê, 
bejnziravê, wek qamişê devê golê
Çavê reş in bi rengê hubrê, 
pozbîvilnê ji nikulê kewê
Lê dixe sura Qetewînê, bayê 
Sîpanê, hewa Bilêcanê
Gulê te ez kuştime bi zarê şirîn û 
bi vê xeberdanê…”

Li Kurdistanê û Ermenistanê gelek 
dengbêjên navdar ên wekî Şaki-
ro, Reso, Şeroyê Biro, Evdilkerîm, 
Karapêtê Xaço rasterast kilamên 
Evdal gotine. Bandora Evdal li 
ser van pir berbiçav e. Ango ev 
dengbêj, xwendekarên dibistana 
Evdalên Zeynikê ne, herçiqas ji 
van gelekan Evdal nedîtibe jî.
Tevgera Çand û Hunerê ya 
Demokratîk a Mezopotamyayê 
(TEV-ÇAND) ku li herêmên 
Rêveberiya Xweser a Bakur û 
Rojhilatê Sûriyeyê xwe bi rêxistin 
kiriye, li ser dengbêjê Kurd ê nav-
dar Evdalê Zeynikê lîstikeke şanoyê 
amade kiriye.
Mehmed Uzun romana ‘Rojek Ji 
Rojên Evdalê Zeynikê’ li ser jiya-
na Evdalê Zeynikê nivîsandine. 
Herwiha li ser gelek klam, stran 
hatine gotin. Li ser bi dehan nivîs 
û pirtûk li ser hatine nivîsandin.- 
ROJNEWS

Kargeha dermanan li tebqayê pêdiviya herêmên bakur û 
rojhilatê Sûriyê pêk tîne

Ji bo bidestxistina dermanên kêmpeyda û pêkanîna pêdiviyên welatiyên li herêmên Bakur û Rojhilatê Sûriyê ji dermanan, 
herwiha kêmkirina bihayê dermanan, vê dawiyê li Tebqayê kargeheke çêkirina dermana hat vekirin.   

Bi armanca peydakirina dermanan 
ji bo herêmên bakur û rojhilatê 
Sûriyê, kontrolkirina bihayên wê 
û bidestxistina qaseyeke baş ji 
derman, Welatiyrkî bajarê Tebqayê 
di heyva çûyî de kargeha çêkirina 
dermanên avî ya bi navê `Laght 
Farma` li gundê El Widyan yê 
bajarê Tebqayê vekir. Kargeh 
niha dermanên avî çêdike û dê 
di demên pêş de heban jî çêke.
Ji ber ku ev kargeh dê xizmeta 
welatiyan bakur û rojhilatê Sûriyê 
bike û hewcedariya welatiyan ji 
dermanan pêk bîne, Rêveberiya 
Xweser jî jê re bû alîkar û mazot 
ji kargehê re peyda dike.
Demeke dirêje herêmên bakur û 
rojhilatê Sûriyê dorpêçkirî ne, ev 
dorpêç jî bû sedema gelek alozi-
yan. Yek jê aloziya dermana ye, 
ku derman edî peyda nabin û bi 
bihayekî bilind tên firotin. Ji bo 
wê jî projeya vekirina kargeheke 
dermanan di dema niha de pir 
baş û bi sûde. Heriwha ev kar-
geha duyemîn li ser asta bakur 

û rojhilatê Sûriyê ye.  
Derbarê armanca vekirina kargehê 
û xebata wê de Rêveberê kargehê 
Eymen Hemadî ji me re axivî û 
da zanîn ku armanca sereke ya 
vekirina kargehê peydekirina der-
manan li herêmên bakur û rojhilatê 
Sûriyê ye. Heriwha got, Dr Ehmed 
Heyawî di vekirina kargehê de bi 
min re alîkar bû.

Dermanên ku li kargehê tên 
amadekirin

Eymen têkildarî madeyên derma-
nan yên ku di kargehê de têne 
çêkirin wiha got: Niha di kargehê de 
dermanên avî yên weke kêmkirina 
tayê, serma, serêş, kuxikê, verşiyê, 
û hinavê tên amadekirin.

`Armanc peydekirina derma-
nan li herêmê ye`

Eymen got, armanca me ji vekirina 
kargehê ew e ku derman li herêmê 
were peydekirin. Lewra piştî girtina 
deriyên bi ser Bakur û Rojhilatê 
Sûriyê derman li herêmên me nayê 
peydekirin û pir biha bûye. Ji bo 
wê jî me xwest em vê ykê bi riya 
vekirina kargehekê çareser bikin 
û aboriya herêmê bi pêş bixin. 
Niha jî em hewl didin derman bi 
bihayeke guncaw û kêmî cihên 
li derve, pêşkêşî gelê xwe bikin.
Eymen diyar kir ku bihayê 
dermanên ku ji aliyê kargehê ve 
têne çêkirin li gorî bihayên ku We-
zareta Tenduristiyê di hikûmeta 

Şamê de destnîşan kiriye, têne 
firotin. Herwiha got, rojane kargeh 
15 hezar qutiyên dernmanên avî 
çêdike û piraniya wan jî ji çavka-
niyeke Hindî, hin jê jî çînî û ewropî 
ne.

`Bi hejmareke pispor û der-
manfiroşan xebat tê kirin`

   
Eymen da xuyakirin ku kargeh ji 
aliyê hin pispor û dermanfiroşan 
ve tê kontrokirin û axaftina xwe 
wiha domand: “kesên ku kargehê 
kontrol dikin tev pisporin û xwedî 
tecrubeya dirêj di kargehên 
dermansaziyê yên li Helebê de 
bi dest xistine. Pisporan bi hej-
marek dermansazan xebateke 
baş li kargehê didin kirin. Her-
wiha hejmarek dermansaz weke 
delegeyên zanistî li wê derman li 
herêmên bakur û rojhilatê Sûriyê 
belav bikin.”
Eymen anî ziman ku hejmara 
karkerên di nava kargehê de 25 
karker û karmend in, ku tecrûbeya 
wan di xebata kargehên dermanan 
de heye. herwiha got, kargeh ji 
saet heştê Sibehê heta çarê êvarê 
xebatê dike.

`Awayê amadekirina 
dermanan`

Eymen behsa awayê amadekiri-
na dermanan kir û got, beşeke 
teybet ji bo amadekirina derma-
na heye tê de du xezanên ama-
dekirina dermanên avî heye, 

xezanê amadekirinê û xezanê 
komkirinê. Destpêkê derman di 
xezanê amadekirinê tê amade-
kirin û dikeve alaveke dagirtinê, 
piştre derbasî alava leziqandin û 
pêçandinê dibe û dikeve hucreyê 
heta tê analîzekirin û di dawiyê 
de dikeve depoyan.

`Kargeh pêdiviya tevayiya 
herêmên bakur û rojhilatê 

Sûriyê peyda dike`

Eymen da zanîn ku berhemê 
kargehê li herêmên bakur û 
rojhilatê Sûriyê tê belavkirin û wiha 
pê da çû: “Kargeh pêdiviya tevayiya 
herêmên bakur û rojhilatê Sûriyê 
peyda dike. Wekîlên kargehê yên 
belavkirinê li Minbic, Reqa, Teb-
qa, Dêrazor, Hesekê û Qamişloyê 

hene. ev wekîl dê derman bighînin 
van bajaran.” 
Rêveberê kargehê Eymen Hemada 
di dawiya axaftina xwe de got, 
Rêveberiya Xweser sotemeniyê bi 
nirxê kêm dide kargehê û planên 
me yên berfirehkirin û pêşxistina 
kargehê hene, ku ew jî avakirina 
xeta kapsulan bi xeteke hebên e, 
ew jî di nava salekê de wê were 
çekirin.

HPG: Di şerê 7 mehan de 2544 dagirker 
hatin cezakirin

KONGRA-GEL: Komkujiya Stenbolê plana 
faşîzma AKP-MHP’ê ye

PYD: Dewleta Tirk dixwaze zemîna êrişên nû yên ser 
herêmên me amade bike

Projeya avakirina mezintirîn baxçeyê li Bakur û Rojhilatê 
Sûriyê hat destpêkirin

HPG’ê diyar kir ku di şerê 7 mehan de 2544 dagirker hatin 
cezakirin û got, dagirkeran 2837 caran bi bombeyên qedexekirî 
û çekên kîmyewî êrîşî qadên Gerîla  kirine.

Navenda Ragihandin û Çape-
meniya HPG’ê bi da xuyaniyekê 
bîlançoya 7 mehan a Pêngavên 
Şoreşgerî yên di navbera 14’ê 
Nîsanê û 14’ê Mijdarê de eşkere 
kir.
HPG`ê da zanîn ku dewleta Tirk 
a faşîst xwe dispêre teknîka herî 
pêşketî ya NATO’yê û bi her cûre 
rêbazên qirêj ên şer êrîşî gerîlayên 
azadiyê dike û wiha got: “Dagir-
keriya Tirk tevî derfetên li ber 
destê xwe jî li hemberî îradeya 
Apoyî ya Gerîlayên Azadiyê yên 
Kurdistanê nekarî encamê bi 
dest bixe. Êrîşa dewleta Tirk a 
qirker ku ji bo dagirkeriyê li ser 

herêmên Zap, Avaşîn û Metînayê 
da destpêkirin, heft meh li pey xwe 
hişt. Di vê pêvajoya heft mehan a 
şerê giran de ku dewleta Tirk a da-
girker li ser Başûrê Kurdistanê da 
destpêkirin, lehengiyên ku afirîn, 
xeta berxwedanê û rêbaza şerê 
fedayî careke din bi şênberî raxist 
pêş çavan ku Gerîlayên Azadiyê 
têk naçin.”
HPG`ê da xuyakirin ku artêşa Tirk 
a dagirker ku li hemberî îradeya 
qewîn a Gerîlayên Azadiyê bêçare 
maye, Qadên Berxwedanê yên 
hêzên me lê ne bi hezaran carî bi 
balafirên şer, helîkopterên êrîşê, 
tank, obus û hawanan bombe kir û 

tevî vê jî nekarî bigihêje armanca 
xwe û got: “Gerîlayên Azadiyê 
her bihosteke xaka Kurdistanê 
bi ruhê fedayî diparêzin. Artêşa 
Tirk ku nikare li hemberî gerîla 
bi pêş ve biçe, rûyê xwe yê qirêj 
careke din nîşan da û bi hezaran 
carî bombeyên qedexekirî û çekên 
kîmyewî li ser tunelên şer bi kar 
anî. Li gel van êrîşên artêşa Tirk 
a mêtinger ku li pêş çavên cîhanê 
sûcên şer dike, hêzên me di nava 
şert û mercên herî zehmet de bi 
rengekî dîrokî li ber xwe didin.”
HPG`ê diyar kir ku di şerê 7 mehan 
de artêşa Tirk a dagirker 2837 
caran bi bombeyên qedexe û 

çekên kîmyewî êrîş biriye ser tu-
nel û çeperên şer ên li Herêmên 
Parastinê yên Medyayê û sûcê 
şer kiriye. Herwiha diyar kir ku 
Grîlayên Azadiya Kurdistanê bi 
giştî 2553 çalakî li dar xistine û 
derbên giran li artêşa Tirk a da-
girker dane. Di encama çalakiyên 
xurt ên gerîlayan de ku taktîkên 
dewlemend ên gerîla bi hev re 

hatin bikaranîn, 2544 dagirker 
hatin cezakirin û 366 dagirker jî 
birîndar bûne.
HPG`ê ragehand ku di şerê 7 
mehan de 174 rêhevalên wan li 
eniyên herî pêş ên berxwedana 
herî birûmet a dîrokê cihê xwe 
girtin, derbên giran li dagirkeran 
dan, heta nefesa xwe ya dawî bi 
fedayî şer kirin û şehîd bûn. 

Dîwana Hevserokatiyê ya 
KONGRA-GEL diyar kir ku hiku-
meta AKP-MHP’ê desthilatdariya 
xwe li ser şer û xwînê dewam 
dike û got, êrîşa li Stenbolê ya 
13’ê Mijdarê planeke tarî ya 
faşîzma AKP û MHP’ê ye.

Dîwana Hevserokat iyê ya 
KONGRA-GEL derbarê êrîşa 
bombeyê ya li Stenbolê daxuya-
niyek da û têde diyar kir ku ev 
teqîn ji aliyê desthilatdariya tarî 
ya AKP-MHP’ê ve hatiye kirin.
KONGRA-GEL diyar kir ku eşke-
re ye ku komkujiya Taksîmê kon-
septeke şerê taybet a hikumeta 
AKP-MHP’ê ye û mîna komkujiyên 

beriya niha li Enqere-Gar, Riha-
Pirsûs, Amed, Dîlok û Mersînê bi 
destê DAÎŞ’ê hatin kirin, ev komkujî 
jî dewama heman konseptê ye.

KONGRA-GEL da xuyakirin ku 
çekên kîmyewî yên ku hikumeta şer 
a AKP-MHP’ê li hemberî gerîlayên 
azadiyê bi kar tîne, di nava raya 
giştî de bû sedema nerazîbûneke 
mezin û wiha got: “Hikumeta AKP-
MHP’ê ku di şerê qirêj de xitimî 
ye, dîn û har bûye. Di dîmenan de 
yên ku li çapemeniyê hatin we-
şandin, hate dîtin ku cenazeyên 
leşkerên Tirk ên di şer de mirine 
çawa ji aliyê artêşê ve hatin şe-
witandin.Ev hemû asta hovîtiyê 

ya polîtîkayên hikumeta faşîst a 
AKP-MHP’ê, rûyê wan ê qirêj û 
bi xwîn, tengaviya wan a di şerê 
qirêj de radixin pêş çavan”.

KONGRA-GEL da zanîn ku bûyera 
li Taksîmê planeke şerê taybet e 
ku hikumeta AKP-MHP’ê bi rêya 
vê yekê dixwaze rewşa xwe ya 
xitimandî ji holê rake, rojeva raya 
giştî ya li ser çekên kîmyewî û 
şewitandina cenazeyên leşkeran 
biguherîne, îmaja erênî ya têkoşîna 
azadiyê ya jinê bişikîne û Rojava 
bike hedef û hincetê ji êrîşên nû 
re amade bike.
`AKP-MHP’ê desthilatdariya xwe 
li ser şer û xwînê dewam dike`

KONGRA-GEL diyar kir ku faşîzma 
AKP-MHP’ê dijminê mirovahiyê 
ye, mejiyekî bêrehm e û wiha de-
wam kir: “Ji bo armanca xwe bi 
ser bixîne her rê û rêbazê bi kar 
tîne, siyaseteke bi xwîn a bêwijdan 
û bêexlaq e ku dikare gelê xwe, 
mirovên sivîl bi hêsanî qetil bike. 
Bûyera Taksîmê ev yek careke 
din nîşan da, ku hikumeta AKP-
MHP’ê desthilatdariya xwe li ser 
şer û xwînê dewam dike.”

KONGRA-GEL da zanîn ku ji bo 
rastiya komkujiya li Taksîmê eşkere 
bibe divê her kes bi berpirsyarî 
rabe. Ronîkirina komkujiya Taksîmê 
wê pêşî li ronîkirina komkujiyên din 

jî veke ku ji aliyê desthilatdariya 
tarî ya AKP-MHP’ê ve hatin kirin.

Em careke din komkujiya li 
Taksîmê şermezar dikin, sersaxiyê 
ji malbatên kesên jiyana xwe ji 
dest dane û şîfayê ji birîndaranr 
e dixwazin.”

PYD’ê diyar kir ku tişta ku ça-
pemeniya dewleta Tirk belav 
dike, lîstikeke ku ji aliyê MÎT’ê 
Tirk ve hatiye çêkirin, armanca 
wê jî xirabkirina wêneya Hêzên 
Sûriya Demokratîk e

Meclîsa Giştî ya Partiya Yekîtiya 
Demokrat î k  (PYD) l i  ser 
daxuyaniyên dewleta Tirk ya da-
girker yên sûcdarkirina hêzên 
Bakur û Rojhilatê Sûriyeyê da-
xuyaniyek da.
PYD`ê di daxuyaniya xwe de êrişa 

ku li Qada Taksîmê ya bajarê 
Stenbolê yê Tirkiyê ya li dijî sivîlan 
pêk hat, şermezar kir û got: “Em 
wê êrişê wek kiryareke sûc a li dijî 
mirovên bêguneh dibînin. Dew-
leta Tirk ku her roj li herêma me 
sivîlên bêçek, zarok, jin û temen-
mezinan li ber çavên cîhanê qetil 
dike, dixwaze bi zanebûn berpirs-
yariya vê çalakiya hovane bixe 
stûyê hêzên me û berê tiliyên 
sûcdariyê bide herêmên me, da 
ku bi vî rengî êrişên xwe yên li ser 
gelên herêmê rewa bike. Her wiha 

dixwaze zemîna êrişên nû yên li 
ser herêmên me amade bike. Tişta 
ku çapemeniya dewleta Tirk belav 
dike, lîstikeke ku ji aliyê MÎT’ê Tirk 
ve hatiye çêkirin, armanca wê jî 
xirabkirina wêneya Hêzên Sûriya 
Demokratîk e ku bihêztirîn rêxistina 
terorîst a tundrew li cîhanê têk bir. 
PYD`ê da xuyakirin ku armanca 
vê çalakiya ji aliyê MÎT’ê Tirk ve; 
bidestxistina raya giştî ya cîhanî 
ji bo rewakirina rewşeke nû ya 
dagirkeriyê ye û wiha dewam kir: 
“Hewldanên bi vî rengî ne nû ne, 

ji ber ku dewleta Tirk li dijî gelan 
û hêzên demokratîk ên li Tirkiyê, 
xebatên sûc kiriye.”
Meclîsa Giştî ya Partiya Yekîtiya 
Demokratîk (PYD) wiha got: “Em 
bang li civata navneteweyî dikin ku 
nekeve vê xefika qirêj a dewleta 
Tirk. Ji ber ku hikumeta şerê taybet 
a ku niha Tirkiye wê bi rê ve dibe 
da ku bikaribe bikaranîna çekên 
kîmyewî li dijî şervanên azadiyê 
û sûcên xwe yên li dijî gelê Kurd 
veşêre. Her wiha em bang li gelê 
Tirkiyê jî dikin ku ji propagandayên 

MÎT’ê Tirk hişyar bin û derewên 
wî bawer nekin. Wek gel divê em 
li dijî faşîzma hikumeta Bahceli û 
Erdogan bibin yek, ji ber ku dix-
wazin em dijminatiya hev bikin. Ji 
bo van hemûyan jî divê em bi hev 
re li dijî şerê taybet û psîkolojîk ê 
dewleta Tirk rawestin.

Desteya Rêveberiyên Herêmî û 
Jîngehê dest bi pêkanîna projeya 
Baxçeyê Gel li bajarê Hesekê kir. 
Proje li rûpîvana nêzî 45 donim 
tê pêkanîn.
Daîreya Teknîkî ya Desteya 
Rêveberiyên Herêmî û Jîngehê 
ya Rêveberiya Xweser a Bakur 
û Rojhilatê Sûriyê dest bi proje-
ya mezintirîn baxçeyê li herêmê 
kir. Proje li bajarê Hesekê li ser 
rûpîvana 45 donimî tê pêkanîn.
Ev proje di çarçoveya plana Deste-
ya Rêveberiyên Herêmî û Jîngehê 
ya ji bo piştgiriya cihên giştî yên 
mezin li bajar û bajarokan de pêk 
tê.

Armanc ji projeyê, kêmkirina 
qirêjiyê, peydakirina cihekê 
bêhnvedanê ji bo şêniyan e. Tê 
payîn ku projey destpêka Nîsana 
2023`an bi dawî bibe.

Keleş Xilêf ê ku li ser projeyê diseki-
ne diyar kir ku bi piştgiriya Daîreya 
Teknîkî ya Desteya Rêveberiyên 
Herêmî û Jîngehê, Şaredariya Gel 
di 5`ê Mijdara 2022`yan de dest 

bi projeya mezintirîn baxçeyê li 
Bakur û Rojhilatê Sûriyê kir.
Xilêf da zanîn ku cihê baxçe li 
deriyê tina bajêr ê ji aliyê bakur 
ye û li ser du rêyên giştî ye û wiha 
dewam kir: “Proje ji aliyê pisporên 
endeziyarî, mîmarî, çandinî û karên 
sivîlan ve hatiye lêkolînkirin.”
Li gorî Xilêf, dê gelek beşên 
baxçeyê hebin wekî beşek ji bo 
rawestandina erebeyan (gerac), 
beşekî lîstokên zarokan, eywan, 
her wiha dê dar û cureyên cuda 
yên kulîlkan li dora baxçeyê bi 
temamî bên çandin. Xilêf destnîşan 
kir ku ketina baxçe bê pere ye û 
dê nehêlin ku tu alî tê veberanînan 

pêş bixin.
Ji aliyê rûpîvanê ve, ev baxçeyê 
herî mezin e li ser asta Bakur û 
Rojhilatê Sûriyê. Niha baxçeyê herî 
mezin li herêmê li bajarê Reqayê 
ye û rûpîvana wê 22 donim e. 
ANHA 

Memed Serdar

Siyasetên dewleta Tirk ya dagir-
ker yek yek hemû îflas dikin. Roja 
yekem ya tevgera bihara gelan 
destpê kiriye heta roja îro ji bo 
her herêmek projeyê ku devleta 
dagirker ya Tirkan pêşxistibû û 
pir bî îsrar ji bo pêkhanînê wan 
projeyan kar dikir hemû binke-
tin. ji bo ji nûde teşedayîna her 
dewletê li gor berjewendiyên xwe 
dewleta Tirkan projeyên siyasî 
dîyar kiribû. Ev projeyên xwe 
wekî ku mafê wî ya mûdaxele 
kirina her dewletî heye, hewldida 
li gor keyfa xwe hemû karê van 
dewletan eyarbike. Kar û xebatê 
ku dewleta Tirkan li van dewletên 
rojhilata navî de kiriye divê yek 
yek bê lêkolîn kirin.
Ji van dewletên ku projeyên 
siyasî li ser wan hatin meşandin, 
binkeftin jiyan kir û xwe paşde 
kişand hene weke (Afxanistan, 
Libnan) her wiha welatên ku 
heta niha destwerdana wir de 

îsrar dike, hewldana bi darê zorê 
projeyên xwe yê siyasî û aborî ser-
xistin didomîne ji hene. Dewletên 
weke (Lîbya, Irak, Sûrîye) miroveke 
bi aqil tevbigere wê yekser pirs 
bike çi karê dewleta dagirker ya 
Tirkan li Lîbya heye. Ji derveyî 
petrole Lîbya li gor berjewendiyên 
xwe bikarhanîn ti karê dewleta 
Tirkan li wir nîne. Ev armancê 
xwe jî venaşêre gelek caran bi 
eşkereyî aniye ziman. Di gelek 
konferansê çapemenîyêde dema 
hatiye pirskirin nûnerên dewleta 
dagirker ya Tirkan dibêjin ``DYA 
û welatên weke wî ji deh hezar 
km. dûr ve hatine her karî li vir 
dikin çima kes ji wan pirs nake 
hûn li vir çi dikin``. Yanî ew jî xwe 
weke DYA û Rusya dewletek he-
gemon dibîne û mûdaxale kirina 
her cîhekî mafê xwe dibîne. 
Lê di navbera wande ferqeke me-
zin heye. Ev dewletên hegemon 
ya navnetevî bi arteşên xwe bi 

aboriyên xwe û bi dîplomasiyên 
xwe pir xurtin û bi van hêzên xwe 
welatan îqna dikin. Rewşa dewleta 
Tirkan ya dagirker weke ̀ `Kerekî 
ku li çûkan dinêre û dibêje çima 
ew difirin divê ez jî bifirim``. Ne 
baskê wê hene ne jî dizane bifire û 
hewldide bifire. Lê binerin li misrê 
çi lê hat, şefê faşîst Erdogan hemû 
rêxistina ixwan el mislimîn da pey 
xwe û hewl da projeyê xwe bi ser 
bixîne. Bi xwe re rêxistina ixwan 
el mislimîn jî rezîl kir. 
Li Sûrî projeyek siyasî dabû ber 
xwe û her roj digot nimêja înê li 
mizgefta emewî bikin, lê niha li 
ber rêjîma Sûrî û faşîsteke din 
Esed digere û hazire destê wî jî 
maç bike, ji bo cardin îttîfaqek 
qirêj pêşbixin. Lî Iraq û Sûrî ar-
manca sereke dewleta dagirker 
ya Tirkan û şefê faşîst Erdogan 
tasfiye kirina hereketa azadiya 
Kurdîstan`e. Hemû projeyên siyasî 
ya dewleta Tirkan li ser Sûrî û 
Iraq ji ber nîzîkatiyên dijminane 
hember Kurdan têk çûne lê ew 
heta niha jî di siyaseta xwe ya 
înkar û îmha de israr dike. 
Li Sûrî û li Iraq şerê ku dewleta 
dagirker ya Tirkan dijî Kurdan 

dimeşîne niha gihîştiye asteke jor, 
û artêşa Tirkan ya dagirker her roj 
hin zêdetir tengav dibe. Ev şerê 
ku niha tê meşandin ji hemû şerê 
ku ev 40 salê tê meşandin gelek 
cûdatir e. Dewleta Tirkan jî pir baş 
fêm kiriye ku ev şer ya qederê 
ye, bi taybet ji bo wan şerê man 
û nemanêye. Ji ber wî bi hemû 
derfetê xwe êrîş dikin, bikarhanîna 
çekên kîmyawî û taktîk nûkleerî 
jî têde hemû çekên qedexekirî jî 
bikar tînin lê cardin jî heta niha 
encam nehatiye gûhertin. Ji ber 
bikarhanîna çekên qedexekirî li 
hûndir û derve zextek mezin li ser 
dewleta dagirker ya Tirkan pêşket. 
Herî dawî bi dîmenê şewûtandina 
cenazeyên leşkerê xwe, ev zextên 
heyî gîhîştin asta herî jor. Hem-
ber zextên ku bi taybet aliyê 
dîplomasîde dewleta Tirkan pir 
tengav kirin, hewldan û lêgerîna 
dewleta Tirkan xwe ji van zextan 
xelas bike ev demeke pir zêde 
pêşketibû. 
Weke çek tiştek nema bikar 
nehanîne, lê teniştê giraniya şer 
û ber çav girtina hemû xetera-
yan bikarhanîna çekên qedexekirî 
heta anha tişta kem mabû şerê 

Teqîna Stenbolê Nîşaneya 
Binkeftinê Ye

taybet bû. Ji ber kesê ku dew-
leta dagirker ya Tirkan nas dikin 
dizanin ku di şerde û pêkhanîna 
siyaseten cûrbecûr de çekê en 
xurt bikar tînin şerê taybet e. Di 
pêvajoya dawî de ew jî gelek car 
hatiye bikarhanin lê şerê taybet 
di asta xurtbûna êrîşên leşkerîde 
nebû. Gelek kes li bendê bûn 
ka ev navenda şerê taybet ya 
dewleta dagirker ya Tirkan çima 
bêdenge. 
Ev bendewarî zêde dirêj nekir li 
navenda Stenbolê û cîhê ku weke 
dilê dewleta Tirkan tê naskirin 
Taksîm û caddeya îstîklalê de 
teqînek çêbû. Heman rojêde di 
nava çend seetan de yê bombe 
teqandî hat girtin û îtîraf kir û 
yekser bi navê PKK hate mal 
kirin. Lê cîhan ne ew cihana berê 
ye, dewleta dagirker ya Tirkan 
bi leystokên xwe yê şerê taybet 
hatiye naskirin. Ev şano ya çê 
kiribûn, tenê mûrîdên bi çavkorî 
şefê faşîst Erdogan ve girêdayîne 
wê bawer bikin. Derveyî wan 
tevahî cîhanêde kesekî din bawer 
bike nîne. Raya gîştî ya cîhanê 
niha vê şanoyê temaşe dikin û 
dikenin.

Navenda Nûçeyan 

Cemîl Bayik:  PKK her dem pêş ketiye, serketin çêkiriye û 
gelek nirx ava kiriye

Hevserokê Konseya Rêveber a KCK’ê Cemîl Bayik diyar kir ku PKK ji roja ku hatî damezrandin heta îro, 
timî pêş ketiye, serketin çêkiriye û gelek nirx ava kiriye û got, mirovatî di têkoşîna xwe ya demokrasî û 
azadiyê de Rêber Apo, PKK û gelê Kurd ji bo xwe esas digirin.

Bi wesîleya damezrandina PKK`ê 
hevserokê Konseya Rêveber ya 
KCK’ê Cemîl Bayik bi ajansa ANF`ê 
re axivî.
Bayik diyar kir ku taybetmendiyên 
PKK’ê, taybetmendiyên Rêber Apo 
ne û wiha got: “Mirov nikare PKK 
û Rêber Apo ji hev qut bike. Dibe 
ku teybetmendiyên Rêber Apo 
bi her alî ve di PKK’ê û milîtanên 
wê de bi temamî pêk nehatibe, 
lê ev yek nayê wê wateyê ku 
taybetmendiyên PKK’ê ji yên Rêber 
Apo cuda ne. Dema mirov bi her 
alî ve Rêber Apo fêm bike, wê çaxê 
mirov dikare PKK’ê fêm bike.  Xwe 
li ser xeta Rêber Apo avakirin di 
mirov de wateya çareseriyê pêş 
dixe. Yê ku wê hêzê di xwe de 
çêbike dikare pirsgirêkan fêm bike 
û çareser bike. Fêmkirin û çare-
serkirina pirsgirêkan pêşketin û 
serketine û ev jî azadî ye. Mirov 
dikare amanca azadiyê bi vî rengî 
pêk bîne.”

`PKK ji roja ku hatî damezran-
din timî pêş ketiye û serketin 

çêkiriye`

Bayik  da xuyakirin ku Rêber Apo  
ji dîrokê gelek encam derxistiye û 

li ser wê bingehê PKK hat avakirin 
û pêşxistin û wiha domand: “PKK ji 
roja ku hatî damezrandin heta îro, 
timî pêş ketiye û serketin çêkiriye, 
gelek nirx ava kiriye. Ev yek ne 
tenê ji bo gelê Kurd e, ji bo gelên 
Rojhilata Navîn ji bo mirovatiyê 
ava kiriye. Ji bo wê îro mirovatî 
di têkoşîna xwe ya demokrasî û 
azadiyê de Rêber Apo, PKK û gelê 
Kurd ji bo xwe esas digirin û ji 
xwe re mînak digirin. Rêber Apo 
ji ber ku di dîrokê de xwe baş kûr 

kiriye, PKK jî li ser dîroka civaka 
Kurd, li ser rastî û koka wan ava 
kiriye. Rêber Apo ji bo dîrokê vê 
dibêje; “Em di destpêka dîrokê de 
veşartîne, dîrok jî di roja me ya 
îro de tê ziman.” Bi vê yekê hem 
ji tiştên ku di dîrokê de qewimînî 
encam derdixe, tiştên ku mirovatî 
pêşxistî, xizmet û mirovatî pê hatî 
kirin esas digire, li ser vî bingehî jî 
li pêşerojê ango mirov divê çi bike, 
vê yekê pêş dixe. Wisa destpêk 
û dawiyê dike yek.” 

Bayik da zanîn ku Mêtinger her 
dem  gel, civak û mirovê Kurd, ji 
dîrok, kok, çand, nasname û her 
aliyê xwe qut kiriye û wiha got: 
“Gelê Kurd ber bi mirinê ve diçû. 
Ji bona wê jî dewleta Tirk û hemû 
dewletên mêtinger û dagirker go-
tin ku pirsgirêka Kurd nema, êdî 
me xistiye gorê û careke din ne 
pêkane ku şîn bibe. Rêber Apo 
çi kir? Mudaxeleyeke pir dîrokî 
pêş xist. Ew mudaxeleya ku Rêber 
Apo pêş xist, ne tenê ji bo gelê 
Kurd bû, dibe ku di şexsê gelê 
Kurd de pêş xist lê ew mudaxe-
le, mudaxeleyeke dîrokî ye, ji bo 
dîroka mirovatiyê ew yek pêş xist. 
Jixwe tişta ku di şexsê Kurdistan 

û gelê Kurd de pêş bixî, hemû 
gerdûnî ye, ne wisa tenê bi Kurdan 
re sînordar e.” 

`Rêber Apo di Kurdistanê 
de gelekî evîndarê azadî û 

demokrasiyê ava kir`

Bayik da xuyakirin ku bingeha 
PKK’ê li ser esasê dîrok, civak û 
koka gelê Kurd hat pêş xistin û 
wiha dewam kir : “Hemû têkoşîna 
Rêber Apo li ser esasê ku bikaribe 

kêliyekê ku di her şert û mercî de 
ji bo azadî û demokrasiyê têdikoşe 
çêbike. Di vir de jî encam wergirt, 
serketî ye. Gelekî wisa ava kir ku li 
Kurdistanê îro di hemû şertan de 
evîndarê azadî û demokrasiyê ye, 
dest jê ber nade. Ji ber wê yê ku 
yê li cîhanê azadî û demokrasiyê 
dimeşînin ev gel ji bo xwe mînak 
werdigirin. Ji bona wê PKK’ê û 
Rêber Apo ji xwe re mînak werdi-
girin. Wate ji bo ku siyaseta li ser 
gelê Kurd tê rêvebirin pir zailma-
ne ye, Rêbertî partî û milîtaniya 
çêbûyî, tarz û şêwazê wê yê xebatê 
li gorî wê pêş xistiye da ku bibe 
bersiv û bikare li dijî wê siyasetê 
bisekine, her wiha bikaribe gelê 

Kurd ji mirinê derxîne û weke hemû 
gelan bide jiyankirin.”
Bayik diyar kir ku ji destpêka 
tevgerê ve pêşiya nijadperestiyê 
hatiye girtin û wiha giot: “Ji bo 
wê nijadperestî pêş neketiye. Ta 
ji destpêkê ve tevgereke enter-
nasyonal e. Li ser vî bingehî ha-
tiye avakirin. Lewma li ser civak 
û mirovatiyê bandoreke mezin 
çêkiriye. Eger ku îro yên ku ji bo 
xwe azadî û demokrasiyê, Rêber 
Apo, PKK’ê û gelê Kurd esas wer-

digirin, ji ber vê yekê ye. Ji ber ku 
dibînin ku pir temîz e. Di nava wê 
de nijadperestî nîne, bi temamî 
gel hene, çand, ol û nasname 
hene, çawa ku gelê Kurd ji bo xwe 
esas werdigire û li beramberî gelê 
Kurd berpirsiyartiyê nîşan dide, 
ji bo hemû gelan û olan jî heman 
berpirsiyartiyê nîşan dide. Wate 
Rêber Apo hêj wê demê bingeha 
Neteweya Demokratîk pêş xist, 
ne piştre pêş xistiye. Paşê ev yek 
gihandiye asteke bilind. Teorî û 
bîrdoziya wê pêş xist. Li beramberî 
hemû gelan xwe berpirsiyar dibîne 
û dixwaze di her şert û mercî de 
berpirsiyartiyên xwe pêk bîne. Ev 
jî rastiya Rêber Apo û PKK’ê ye”

`Rêber Apo hestên azadî û 
demokrasiyê hêj xurttir dikir`

 Hevserokê Konseya Rêveber a 
KCK’ê Cemîl Bayik  da zanîn ku 
Rêber Apo hêj dema ku vê tevgerê 
pêş dixist, di nêzîkbûnên xwe de, 
di uslûbê ku meşandî de li ser 
mirovan bandoreke pir xurt çêdikir 
û wiha got: “Rêber Apo hestên 
mirovan ên azadî û demokrasiyê 
hêj xurtir dikir. Lêgerînên wan û 
lêpirsînên wan xurtir dikir. Wate 
uslûbeke wiha dimeşîne. Dema 
ku diaxivî, te dixwest ku hema 
tu rabî û dest bi têkoşînê bikî. 
Dîtin û hestek wisa di mirov de 
çêdikir. Siyaseta ku dijmin li ser 
gel û te dida meşandin baş bi te 
dida fêmkirin. Ev yek jî di mirov 
de çi çêdikir? Mirov li hemberî 
wî dijminî bisekine, têkoşînê bike 
û mirov tolê hilîne. Hestên wiha 
çêdikirin. Ji bo wê milîtaniya ku di 
destpêkê de çêbû, ji ber wê yekê 
milîtantiyeke fedayî ye. Fedakarî, 
cesaret û biryardarî têde pir xurt 
e. Eger ku îro li Zap, Metîna wan 
deran fedakarî û cesaretên mezin 
tên jiyankirin, ew ji wir çavkaniya 
xwe digire, bingehê wê heye. Li 
ser wê bingehê ew pêş ketiye, xurt 
bûye û gihîştiye vê astê.”

Pirojeya Neteweya Demokratîk bingeha çareseya pirsgirêkên 
Rojhilalta Navîn e

Hevserokê Desteya Darayî a herêma Efrînê Arêf Şêxo diyar kir projeya Rêber Apo ya Neteweya Demokratîk 
çareseriya tevayiya kirîzên Sûriyê û Rojhilata Navîn e.

Piştî şerên cîhanê Rojhilata Navîn 
ji bo dewletên hagoman bû na-
venda dagirkirin û destwerdanê, 
ji ber zengînbûna xwe ya ser erd 
û binerd cavên dewletên rojavayî 
li ser hatin vekirin. Ji bo dagirkiri-
na vê xakê gelek leystûk û pilan 
hatin kirin. Piştî 2011`an ku kirîza 
Sûriyê dest pê kir, Hikumeta Şamê 
û çeteyên ku navê opozisyona 
Sûriyê li xwe dikirin alozî kurtir 
kirin û tiştek ji bo çareseriyê neki-
rin, ev jî ji bo dewletên dagirker bû 
firset ku planên xwe yê dagirkirinê 
pêk bînin. Di nava aloziya Sûriyê 
de gelê Kurd xeta sêyemîn temsîl 
kir û çiroska şoreşa gelan vêxist.  
Şoreşa Rojava ku projeya Netewi-
ya Demokratîk bingeha wê bû, di 
demeke kurt de li ser asta cîhanê 
hat naskirin. 
Derbarê Kirîza Sûriyê û girîngiya 
projeya Rêveberiya Xweser ji bo 
çareseriyê hevserokê Desteya 
Darayî a herêma Efrînê Arêf Şêxo 
ji rojnamey me re axivî.
Arêf Şêxo diyar kir ku hêzên 
navneteweyî ji bo berjewendiyên 
xwe destwerdanê di Rojhilata 
Navîn de dikin û wiha got: “Piştî 

şerê Cîhanê yê duyemîn hin 
pêşketin di milê mafê mirovan de 
li welatên rojavayî çêbûn. Lê di 
Rojhilata Navîn de zihniyeta dew-
leta neteweyî bi pêş ket. her çiqas 
netewdewlet bi pêşbikeve wê di 
encamç de bigihêje faşîyetê, ji ber 
wê gelên Rojhilata Navîn zordarî û 
zehmetî jiyankirin. Hêzên hegemon 
ji bo kirîzên xwe yên aborî derbas 
bikin, planên qirêj yên ser gelên 
Rojhilata Navîn dewam kirin.” 

`Hêzên rojavayî gelên
 Rojhilata Navîn dixapînin` 

Arif da xuyakirin ku hêz û hêzên 
navnetewî ji bo derbaskirina kirîzên 
xwe yên navxweyî û aborî berê 
xwe dan Rojhilata Navîn û got, 
ji ber ku Rojhilata Navî a zengîn 
a ku bi xêr û bêrên xwe tê nas-
kirin, hêzên navnetewyeyî berê 
xwe danê.”

`Dizanîn ku pirojeya Rêber 
Ocalan wê dawiya wan bîne `

Arif balikşand ser êrişên li dijî 
Projeya Neteweyia demokratîk û 

wiha got: “Hêzên navneteweyî baş 
dizanîn ku, tevahî şer û qeyranên 
di Suriyê de hatine jiyankirin wê 
bi destê pêkanîna pirojeya nete-
wa demokratîk were çareserki-
rin, Rusiya dît ku ger di Sûriyê 
de çareseriyek cidî bê çêkirin wê 
cihê Rusiya di Sûriyê de nemîne 
di heman demê de dewleta Tirk a 
dagirket ferq kir ku heger aloziya 
Sûriyê bi destê Kurdan were ça-
reserkirin wê Efrîn, Serê Kaniyê û 
Girê Sipî ji dest bê derketin, ji ber 
vê jî dijminahiyek bi cidî li hember 
Rêveberiya Xweser hat kirin” 
Arêf diyar kir ku piştgirên pirojeya 
Neteweya Demokratîk pirbûn e û  
wiha domand:  “Porojeya Neteweya 
Demokratîk di raya gîştî de hat 
xwendin û di piratîkê de dîtin ku 
ev pirojeya sereke a çareseriya 
Sûriyê ye. Herwiha di piraniya 
gelên Sûriyê ev piroje qebûl kirin.”

`Projeya Rêber Abdulah 
Ocalan mijara sereke ya 

cîhanê ye`

Arêf di axaftina xwe de tekez kir ku 
niha pirojeya Netewa Demokratîk 

bûya mijara sereke a li ser masê 
û wiha got: “Di roja me ya îro 
de dibînin ku pirojeya yekem a 
ku parastina mafê mirovan dike, 
tavahî pêkhateyan di nav xwe de 
dihewîne, her wiha mafê jin a ku bi 
hezar salan e hatiye tunekirin tê de 
azadiya jin dozeke sereke ye, ew 
jî pirojeya rêber Abdullah Ocalan 
e, lewre tavahî hêz û dewletên 
herêmî û navnetewî mecbûr mane 
ku vê pirojê qebûl bikin”.

`Sedsala 21`an sedsala
 pirojeya Neteweya 

Demokratîk e`

Hevserokê Desteya Darayî a 
herêma Efrînê Arêf Şêxo da zanîn 
ku ji bo bi dawîkirina van kirîzan û 
çareserkirineke bingehîn di Sûriyê 
de bê çêkirin ew jî pirojeya heyî 
a ku di Bakur û Rojhilata Suriyê 
de hatiye pêkanîn e û wiha axaf-
tina xwe bi dawî kir: “Di 10 salên 
bûrî de di pêngava Şoreşa Roja-
va û Sûriyê de gelek geşedanên 
siyasî û kuştin hatin çêkirin, Sûriye 
heyanî vê kêliyê di kirîzan re derbas 
dibe, dewleta Tirk a dagirker tu 

encam negirt niha xetimandine-
ke aborî û siyasî jiyan dike, her 
wiha bermayîyên çeteyan niha 
tên tasfiyekirin, şoreşa rast a ku 
hatiye kirin bi destê hêzên (YPG-
YPJ û QSD) ve hat kirin, di oxira 
vê şoreşê de zêdetirî 20 hezar 
Şehîd hatin dayîn, şerê çekdarî li 
hember yekemîn hêza terorîst di 
cîhanê de dan meşandin û tune 
kirin, her kesî şer ceriband û dîtin 
ku negihîştin tu encaman derveyî 
talankirin û kuştina gel. Pirojeya 
Netewa Demokratîk felsefeya 
Rêber Abdullah Ocalan di sedsala 
21` emîn de, Îsbat bû ku pirojeya 
herî rast û bingehîn a ku bikaribe 
dawiyê li şerê Sûriyê bîne, hêzên 
navnetewî niha mecbûr mane ku 
vê yekê qebûl bikin, derveyî Xwe-
seroy Demokratîk wê tu çareserî 
neyên dîtin”.

Girêdana Kong-

reya ENKS`ê û 

Teqîna Stenbolê   

DILYAR CIZÎRÎ
Di demekê de tevgera El-Nusra ya li 
Efrînê û herêmên din ên dagirkirî hatin bi 
dih kirin û hîn jî komên girêdayî El-Qaîda 
yên di lîsteyên terorê yên navdewletî de 
li herêmê têne bi cihkirin. Li meydana 
Teksîm a Stenbolê de teqînek rû da. Li 
gorî ragihandinên Tirkiyê di teqînê de 6 
kes mirin û 53 kes birîndar bûn.
Balkêşe rayedarên Tirkiyê demil dest îda 
kirin û tevgera azadiyê û rêveberiya xwe-
ser a Bakur û Rojhilatê Sûriyê tewanbar 
kirin, bi vê jî dixwazin îda bikin herêmên 
rêveberiya xweser tehdîdê li ser wan 
çêdike.
Ji xwe di heman demê de jî bal kişandin 
ser Kobanê û gotin ferman ji êrişkarê re 
ji Kobanê hatiye. Ev jî niyet û xwestekên 
dewleta Tirk a hedefgirtina Kobanê nîşan 
dide.
Li aliyê din jî Navenda Parastina Gel 
(NPG) û rayedarênQSD’ê, Rêveberiya 
Xweser û Tevgera azadiyê bê deng neman 
û bi daxuyaniyên cûda îdayên dewleta 
Tirk deriwandin.

Balkêşe bûyera teqîna li Stenbolê û 
tewanbariya dewleta Tirk piştî bi cihki-
rina komên çete yên Cebhet EL-Nusra 
û herêmên din ên dagirkirî pêk hatiye. 
Dewleta Tirk bi vê jî dixwaze niha bi riya 
wan koman êrişên dagirkeriyê yên nû li 
dijî herêmê pêk bîne. Dema di îdayên 
xwe de dibêjin fermana êrişê li Kobanê 
hatiye dayîn, ev jî nîşan dide çavên dew-
leta Tirk li ser Kobanê ya bûye sembola 
şoreşa Rojava-Bakur û Rojhilatê Sûriyê 
ye. 
Ji ber wê jî bi şanoya teqîna li Stenbolê 
û hedefgirtina sivîlan dixwazin aliyên 
daxwazên dewleta Tirk erê nekirin niha 
bidin qani bikin. Wiha jî çira kesik a 
êrişeke nû bistînin. Ji xwe beriya wê jî 
çeteyên El-Nusra yên bi ser El-Qaîda ve 
amade kirine û li derdora herêmê bi cih 
kirine.
Li gorî xuya dike ev şano û lîstokên dew-
leta Tirk bi hilbijartinên nêzî yên Tirkiyê 
ku tê payîn di 24`ê hizêrana 2023’yan de 
werin lidarxistin ve girêdayî ye. Erdogan 
ji ber di êrişên xwe yên li dijî herêmên 
Zap ,Metîna û Avaşînê tevî bikaranîna 
çekên kîmyawî jî bi ser nakeve û encamê 
bi dest naxe. Ne tenê encamê bi dest 
naxe, lê belê di encama çalakî û xebatên 
gel ên li dijî bikaranîna çekên kîmyawî de 
tengav bûye.
Ji ber wê bi êrişa li Stenbolê û sînaryoya 
daniye, dixwazin rojeva Tirkiyê bi tavahî 
bidin guhertin û êrişeke nû, belkî di hil-
bijartinan de sûdê li wan bike û hejmara 
dengên wan zêde bike.
Lê wer xuyaye Rayedarên NPG’ê, QSD’ê 
û Rêveberiya Xweser mijar baş lêkolîn 
kirine û karîbûn bi daxuyaniyên xwe 
beşekî mezin ji rastiyan bi raya giştî re 
parve bikin.
Balkêşe bû di heman demê de ENKS’ê 
jî xistin dewrê û xwestin bi wê jî rojeva 
reşkirina Rêveberiya Xweser ji hemû 
aliyan pêk bînin. Heger ne wihaye, çima 
Kongreya ENKS’ê ya bi mehaye di vê 
demê de hat lidarxistin? Çima ENKS’ê bi 
israr çalakiyên xwe li gel Hêzên Ewleka-
riya Hindirîn ruxst nake? 
Ji ber ew jî beşek lîstoka teqîna Stenbolê 
û bi cihkirina çeteyên El-Nusra li Efrînê û 
herêmê din ên dagirkirî ku ji aliyê MÎT’ê 
ve bi arman û planeke qirêj ve pêk hatiye.

Zana Roj/ Şehba


